
基仔李泉公益拍檔贏盡喝采

謝玲玲前晚出席慈善晚宴時，表示近期為了台灣的生意而頻撲，弄致聲帶發

炎，現仍是聲沙沙。提到有傳其女林愛兒和何超盈交往甚密，她說：「大家

都係好朋友，我五個仔女戀愛食齋都未拍拖。香港咁細，成日有呢啲傳聞，

周時有好多小朋友嚟屋企，唔淨係超盈。」被問到若女兒是同性戀會否接受

時，她表示唔識點答。

 

王愛倫怕喺慧妍雅集搵新抱

前港姐王愛倫（Ellen）與兒子林建億一同出席晚宴，建億被問到有否祝福舊

愛周家蔚將為人母時，Ellen即代答稱慧妍雅集已向對方祝福，並指建億仍未

有女朋友：「我唔會過問佢嘅感情事，佢已經大個仔，識得諗。」不過，

Ellen對未來新抱有所要求：「希望個新抱人品好、有良好生活習慣、形象健

康。」問到既然咁多要求，何不在慧妍雅集代為物色時，她笑道：「唔好

嘞，萬一分手會搵我算帳，其實佢都識好多人。」她表示不擔心兒子會出

事，因為有記者作耳目代為睇實。

 

霍啟剛郭晶晶下月南沙宴親朋

酷愛攝影的霍麗萍透露剛從峇里島返港，她大讚當地的神山景色美麗：「我

半夜三點幾就出發，仲影到彩虹。」雖然是攝影高手，但她沒為侄兒啟剛和

郭晶晶影婚照：「佢哋唔使我影，不過我都替佢哋開心。」至於送甚麼結婚

禮物，她透露除了心意，還會送有紀念價值的實用品，但不是自己的作品。

她又稱一對人將於下月八、九、十號一連三天，在南沙大宴親朋。伊依報道

 

         

謝玲玲五囝囡戀愛食齋

